
Қазіргі халықаралық қатынастардың экономикалық сферада 
қарқынды даму заманында өзекті мәселелердің бірі Қазақстан Рес- 
публикасы өзі белсенді қатысушысы болып табылатын Еуразиялық 
Экономикалық Одақтың халықаралық аренадағы орнын күшейту, 
Еуразиялық Экономикалық Одаққа дейін әрекет еткен -  ЕурАзЭҚ- 
тың тәжірибесін ескере отырып Еуразиялық Экономикалық Одақ- 
тың мемлекетаралық ынтымақтастықты дамытуына үлес қосу болып 
табылады. Бүл мақсатқа жету үшін ЕурАзЭҚ шеңберінде туындаған 
мемлекетаралық дауларды заманға сай әдістермен шешуді жүзеге 
асырушы ЕурАзЭҚ Сотының тәжірибесін зерттеп, Соттың артықшы- 
лықтары мен кемшіліктерін табу арқылы Еуразиялық Экономикалық 
Одақ Сотының тиімділігін арттыру аса маңызды. ЕурАзЭҚ өзінің қыз- 
метін тоқтатқанға қарамастан, 15 жыл бойы ЕурАзЭҚ Сотының жина- 
ған тәжірибесі қазіргі күндері кең қолданылуда және өзінің маңыз- 
дылығын жоғалтпайды. ЕурАзЭҚ Сотының тәжірибесі, соның ішінде 
дауларды шешу тәжірибесі ЕАЭО Сотымен дауларды шешу кезінде 
үлгі ретінде қолданылуы тиіс. ЕурАзЭҚ Сотының қабылдаған ше- 
шімдері -  ЕурАзЭҚ нормативті-қүқықтық актілеріндегі кемшіліктер- 
дің анықталып, алынып тасталуына, ЕурАзЭҚ мүше-мемлекеттерінің 
шаруашылық субъектілеріне сауда қатынастарын жеңілдеткен жаңа 
қаулылардың қабылдануына себеп болды.

Түйін сөздер: ЕАЭО Соты, ЕурАзЭҚ Соты, мемлекетаралық ынты- 
мақтастық, дауларды шешу, экономикалық міндеттемелер.

В нынешнюю эру постоянного развития междунароных отно- 
шений в экономической сфере усиление роли Суда Евразийского 
Экономического Союза, предшественником которого является Суд 
ЕврАзЭС, а также развитие международной интеграции на постсо- 
ветском пространстве является одной из самых актуальных проблем. 
Для достижения этой цели необходимо изучить деятельность и прак- 
тику принятия решений, выявить преимущества и недостатки Суда 
ЕврАзЭС. Несмотря на то, что ЕврАзЭС прекратил свою деятельность 
как международная организация, практика и опыт накопленный за 15 
лет широко используются в наши дни и не теряют свою актуальнос- 
ть. Анализ судебной практики Суда ЕврАзЭС, в том числе и практики 
разрешения споров должна учитываться и браться в пример при раз- 
решении споров Судом ЕАЭС. Решения, который принял Суд ЕврАзЭС 
повлияли на принятие новых постановлений, облегчающие торговые 
отношения хозяйствующим субъектам государств -  участников ЕврА- 
зЭС, были найдены бреши в нормативно-правовых актах ЕврАзЭС.

Ключевые слова: Суд ЕАЭС, Суд ЕврАзЭС, межгосударственное 
сотрудничество, разрешение споров, экономические обязательства.

Кіріспе

Еуразиялық экономикалық қауымдастық (ЕурАзЭҚ) ұйым 
ретінде өз қызметін тоқтатып, бүгінгі таңда ЕурАзЭҚ-тың нор- 
мативті-құқықтық базасы тек мұрағат ретінде қолданылса да, 
оның жинаған тәжірибесі мен ЕурАзЭҚ Сотының шығарған 
шешімдері жэне ЕурАзЭҚ -ты ң  езге органдары шығарған нор- 
мативті-құқықтық актілер жаңадан пайда болған халықаралық 
ұйымдардың қызметін жетілдіру мақсатында кең қолданылуда. 
2015 жылдың 1 қаңтарынан ЕурАзЭҚ-тың өкілеттіктері Еура- 
зиялық Экономикалық Одаққа өтіп, кеңейтілді. Мүше-мемле- 
кеттер 15 жыл ішінде жинаған тәжірибені жаңа пайда болған 
ұйымның қызметін неғұрлым жемісті етуге қолдануы тиіс.

ЕурАзЭҚ 2000 жылы құрылған кезінен бастап посткеңес- 
тік мемлекеттер арасында экономикалық жэне гуманитарлы 
салаларда интеграцияны күшейту алаңының бастамасы болу 
керек еді. Үйымның 5 мүшесінің: Беларусь, Қазақстан, Қыр- 
ғызстан, Ресей жэне Тэжікстан ішінде Қазақстан мен Ресей ең 
белсенді қатысушылары болды. Өзбекстан Қауымдастыққа тек 
2006 жылдың қаңтарында кіріп, 2008 жылдың қазанында шы- 
ғып кетті, Украина мен Молдова 2002 жылдан, Армения 2003 
жылдан бері тек бақылаушы ретінде қатысқан. Бірқатар сарап- 
шылардың айтуынша, ЕурАзЭҚ нәтижелі жэне тиімді ұйым 
болды, себебі, ЕурАзЭҚ негізінде Кеден Одағы пен Бірыңғай 
экономикалық кеңістік құрылды.

ЕурАзЭҚ Соты 2000 ж. 10 қазанынан ЕурАзЭҚ-ты құру 
туралы Келісімшарттың 3 жэне 8-баптарына сәйкес құрылды 
[1]. Аталмыш баптарға сәйкес, ЕурАзЭҚ Сотының міндеті -  
ЕурАзЭҚ шеңберінде жасалган халықаралық келісімшарттар- 
дың бірыңғай қолданылуын қамтамасыз ету. Сонымен қатар, 
Қауымдастық органдарының шешімдерін жэне Қауымдастық 
шеңберінде қабылданған халықаралық шарттар ережелерін жү- 
зеге асыру мәселелері бойынша ЕурАзЭҚ мүшелерінің арасын- 
да туындаған экономикалық сипатты дауларды шешу.

27.04.2003 ж. мемлекет басшыларының деңгейінде ЕурА- 
зЭҚ Мемлекетаралық кеңесінің №122 шешімімен ЕурАзЭҚ 
Сотының құрылымы, өкілеттігі, қағидалары мен міндеттерін 
айқындайтын Соттың алгашқы Статуты бекітілді. Осылайша,

Соттың құқықтық мәртебесі жоғарыда айтылған 
халықаралық шартпен бекітіліп, ұйыдастыру- 
шылық мәселелері Сот Статутымен анықталды 
[2].

2004 жылдан 2012 жылға дейін ЕурАзЭҚ 
Сотының қызметін ТМД Экономикалық Соты 
орындады. 2004 жылы 3 наурызда ЕурАзЭҚ со- 
тының қызметін ТМД-ның Экономикалық Соты 
жүзеге асыратыны немесе орындайтыны тура- 
лы Еуразиялық Экономикалық Қауымдастық 
пен ТМД арасындағы Келісімшарттың орын 
алуы халықаралық сот органдарының қызме- 
тінде жаңа сатыны ашты. 2004 жылғы Келісім- 
шарт негізінде Экономикалық Сот, ЕурАзЭҚ 
Келісімшарттарын қолдану мәселелері бойынша 
туындайтын экономикалық сипаттағы мемлеке- 
таралық дауларды шешу бойынша өкілеттіктер- 
ге ие болды.

Еуразиялық Экономикалық Қауымдастық 
Сотының әрекет етуші мәртебесі өз кезегінде 
барынша тар өкілеттілігін белгілеген. ЕурАзЭҚ 
Сотының өкілеттігін кеңейтудің негізгі баста- 
машысы болып ЕурАзЭҚ-тың Интеграциялық 
Комитеті болды. Бұған негіз ретінде, ЕурАзЭҚ 
шеңберінде жүзеге асырылған халықаралық ке- 
лісімшарттар бойынша әрекет етуші субъекті- 
лердің кұқықтары бүлылған жағдайда олардың 
мүддесін қорғайтын механизмнің болмаганы 
келтіріледі. ТМД Экономикалық Сотына келе- 
сідей бағыттарда қызметін жүзеге асыру ұсы- 
нылған: ЕурАзЭҚ шеңберінде эрекет ететін ха- 
лықаралық келісімшарттардың және ЕурАзЭҚ 
органдарының шешімдерін жүзеге асырумен 
байланысты мэселелер бойынша экономика- 
лық сипаттағы дауларды (Тараптары кәсіпкер- 
лер болып табылатын) шешу қүқығын беру; 
ЕурАзЭҚ Сотының заңды нақты өкілеттілігін 
анықтау, яғни, оның шешімдері заңды міндетгі 
күшке ие болуы жэне халықаралық сот орган- 
дары, шет мемлекеттердің сот органдарының 
шешімдерін орындауға байланысты анықтал- 
ған тэртіпте жүзеге асырылуы тиіс; ЕурАзЭҚ 
Сотының іс бойынша Тараптардың өкілетті ор- 
гандарымен өзара эрекетінің жеңілдетілген тәр- 
тібін белгілеу. Экономикалық Сот ЕурАзЭҚ- 
тың Интеграңиялық комитетінің Қауымдастық 
Сотының өкілеттілігін кеңейту мақсатында 
ЕурАзЭҚ Сотының мәртебесін белгілейтін қү- 
жаттарға өзгертулер мен толықтырулар енгізу 
туралы бастамасын қолдады.

Қауымдастық Сотына эрекет етуші субъек- 
тілердің шағымдану қүқығына ие болуы мате- 
риалдық қүқықтық көзқарас түрғысынан жэне 
ЕурАзЭҚ-тың мүшесі болып табылатын мемле-

кеттердің эрекет етуші субъект ретінде мүдделе- 
рі мен қүқықтарын қорғауды тиімді қамтамасыз 
ету уақытын үнемдеу түрғысынан алғанда ақ- 
талғанымен, өзге қырлардан қарағанда ыңғай- 
сыз болды.

ЕурАзЭҚ Соты өзінің жүмысына жеке сот 
органы ретінде 2012 жылы кірісті жэне ЕурА- 
зЭҚ-тың жойылуына дейін, яғни 2015 жылдың 
қаңтарына дейін (2014 ж. 10 қазанынан ЕурА- 
зЭҚ қызметін тоқтату туралы Келісімшарттың 
5-бабына сәйкес, іс жүзінде 2014 жылдың 10 қа- 
занына дейін) өз жүмысын атқарды.

ЕурАзЭҚ мүшелерінің үш тарабымен Ке- 
ден Одағы қүрылгандықтан, Соттың өкілетті- 
гін кеңейтіп, Кеден Одағы аясында пайда бол- 
ған дауларды шешуге өкілеттік беру туралы 
шешім қабылданды [3]. Бүл мақсатпен 2007 
ж. ЕурАзЭҚ-ты қүру туралы Келісімге керекті 
өзгерістер енгізілді. Алайда, Сот Статутының 
кейбір ережелері қайта қарастыруды талап етті.
27.11.2009 ж. ЕурАзЭҚ Мемлекетаралық кеңе- 
сінің «ЕурАзЭҚ Соты Статутын күшіне енгізу 
туралы» №457 шешімімен Кеден Одағы шеңбе- 
ріндегі дауларды шешу органы функцияларын 
2010 жылдың 1 шілдесіне дейін ЕурАзЭҚ Со- 
тына жүктеу бекітіліп, 09.12.2010 ж. ЕурАзЭҚ 
Мемлекетаралық кеңесінің №534 шешімімен 
«Кеден Одағы шеңберінде туындаған даулар 
бойынша шаруашылық субъектілерінің ЕурА- 
зЭҚ Сотына жүгінуі жэне Сот өндірісі туралы» 
Келісімшарты бекітілді [4]. Тәжірибе айқын 
көрсеткендей, бүрынғы КСРО мемлекеттері 
арасында эрекет ететін интеграциялық бірлес- 
тіктердің сот органдары бірінің функцияларын 
бірі атқара береді. Жүмысына енді кіріскен 
ЕАЭО Соты ТМД шеңберіндегі өзіне дейінгі 
сот органдарына қарағанда тиімдірек жүмыс іс- 
тейді деп үміттенеміз.

ЕурАзЭҚ Соты өзінің жүмысына жеке сот 
органы ретінде 2012 жылы кірісті жэне ЕурА- 
зЭҚ-тың жойылуына дейін, яғни 2015 жылдың 
қаңтарына дейін (2014 ж. 10 қазанынан ЕурА- 
зЭҚ қызметін тоқтату туралы Келісімшарттың 
5-бабына сәйкес, іс жүзінде 2014 жылдың 10 
қазанына дейін) өз жүмысын атқарды. Әрекет 
еткен уақыт ішінде дауларды шешу мәселесі 
бойынша ЕурАзЭҚ Соты Қауымдастық мүше- 
мемлекеттерінің заңды тұлғалары дау тарабы 
болып таылатын 10 іс қарастырды:

- Кеден Одағы Комиссиясының 17.08.2010 
ж. № 335 шешімінің 1-тармағына қарсы болуы 
турагты ««Южный Кузбасс» көмір компаниясы» 
ашық акционерлі қоғамның өтініші бойынша №
1-7/1-2012 іс;

- Кеден Одағы Комиссиясының 18.10.2011 
ж. № 819 шешіміне шағымдану туралы «ОНП» 
жауапкершілігі шектелген ұйымның өтініші 
бойынша №1-7/2-2012 іс;

- «Тур Транс Компани» өндірістік-қыз- 
мет өнеркәсібі мен Беларусь Республикасы- 
ның Мемклекеттік кеден комитетінің Аумақ- 
тық Минск кедені арасындағы дауы бойынша
27.11.2009 ж., 15.07.2011 ж. Кеден Одағы Ко- 
миссиясының № 130, 728 шешімдерінің жеке 
ережелерін қолдану турапы Беларусь Республи- 
касының Жоғары шаруашылық Сотының касса- 
ңиялық коллегиясының сұранысы бойынша № 
1-6/1-2013 іс;

- «Новокраматорский машиностроительный 
завод» жария акционерлі қоғамның Кеден Ода- 
ғы Комиссиясының 09.12.2011 ж. № 904 шеші- 
міне шағымдану туралы өтініші бойынша №
1-7/2-2013 іс;

- «СеверАвтоПрокат» жауапкершілігі шек- 
телген ұйымның Кеден Одағы Комиссиясының 
№728 шешімімен бекітілген Кеден Одағының 
бірыңғай кедендік аумағына жеке категориялы 
тауарларды енгізу кезінде кедендік бажды тө- 
леуден босатуды қолдану тәртібінің 4-тармағы- 
нашағымдану туралы етініші бойынш а№  1-7/4- 
2013 іс;

«Джекпот» жауапкершілігі шектел- 
ген ұйымның Кеден Одағы Комиссиясының 
15.07.2011 ж. №728 шешімімен бекітілген Кеден 
Одағының бірыңғай кедендік аумағына жеке ка- 
тегориялы тауарларды енгізу кезінде кедендік 
бажды төлеуден босатуды қолдану тэртібінің 
4-тармағына шағымдану туралы өтініші бойын- 
ш а№  1-7/5-2013 іс;

- Кеден Одағы шеңберінде қабылданған ха- 
лықаралық шарттарды қолдануға түсінік бе- 
ру туралы өтінішін ЕурАзЭҚ Сотына жіберуін 
қанағаттандырмау туралы Еуразиялық эконо- 
микалық комиссияның әрекеттігін немесе әре- 
кетсіздігін мойындау туралы «Вичюнай-Русь» 
жауапкершілігі шектелген ұйымның өтініші 
бойынша № 2-4/6-2014 іс;

- Огарһііе Іпсііа Ь ітһесі жэне НЕС Ь іт ііе ё  
компанияларының Еуразиялық экономикалық 
комиссия Коллегиясының 25.12.2012 ж. №  288 
шешіміне шағымдану туралы № 2-4/3-2014 (1- 
7/6-2013) іс;

- «Забайкалресурс» жауапкершілігі шек- 
телген ұйым жэне «ника» жауапкершілігі шек- 
телген ұйымның 18.11.2011 ж. Еуразиялық 
экономикалық комиссияның №  851 шешімінің
2-тармағына шағымдану туралы өтініші бойын- 
ш а№  2-4/7-2014 іс;

Аталған істердің әрқайсысын қарастыра оты- 
рып, туындаған даулардың негізі -  Кеден Одағы 
Комиссиясы немесе Еуразиялық Экономикалық 
Комиссияның шешімдерінің халықаралық ке- 
лісімшарттарға қайшылығы екендігін анықта- 
дық. ЕурАзЭҚ мүше-мемлекеттері шаруашылық 
субъектілерінің өтініштерімен қозғалған істерді 
қарастыру арқылы ЕурАзЭҚ нормативті-құқық- 
тық базасының кемшіліктері табылып, алынып 
тасталды.

ЕурАзЭҚ Соты 2012 ж. 5 қыркүйек шешімі- 
мен Кеден Одағы Комиссиясының 17.08.2010 
ж. № 335 шешімінің 1-тармағына қарсы бо- 
луы туралы ««Южный Кузбасс» көмір компа- 
ниясы» ашық акционерлі қоғамның өтінішімен 
қозғалған № 1-7/1-2012 іс бойынша ««Южный 
Кузбасс» көмір компаниясы» ашық акционерлі 
қоғамның сұранысын қанагаттандырып, Кеден 
Одағы Комиссиясының №  335 шешімінің 1-тар- 
мағын халықарапық шарттарға қайшы екенді- 
гін бекітті. 1с материалдарына сэйкес, ЕурАзЭҚ 
Мемлекетаралық Кеңесінің (Кеден Одағының 
жогарғы органы) «Беларусь Республикасы, Қа- 
зақстан Республикасы мен Ресей Федерациясы- 
ның кедендік одағының бірыңғай кедендік аума- 
ғын құру кезеңдері мен мерзімдері туралы» 2009 
ж. 9 маусым шешімімен 2010 жылдың 1 шілдесі- 
нен бастап Кеден Одағы мүше-мемлекеттері ау- 
мақтарының арасында жылжитын Беларусь Рес- 
публикасы, Қазақстан Республикасы мен Ресей 
Федерациясынан шыққан тауарларды кедендік 
рэсімдеу керектігі жойылды [5]. Ал Кеден Ода- 
ғы Комиссиясының 17.08.2010 ж. № 335 шеші- 
мінің 1-тармағы кедендік рәсімдеу керектігін 
негіздеп, Кеден Одағы аясында қабылданған ха- 
лықаралық шарттарға қайшы болып табылады. 
2012 жылдың қарашасында Кеден Одагы Комис- 
сиясы ЕурАзЭҚ Сотының аталган шешіміне ша- 
ғымданып, шығарылған шешімнің күшін жою 
өтінішімен ЕурАзЭҚ Сотының Аппеляциялық 
Палатасына жүгінеді. Алайда, ЕурАзЭҚ Соты- 
ның Аппеляциялық Палатасы 2012 ж. 29 қара- 
шасында Кеден Одағы Комиссиясының өтінішін 
қанағаттандырмай, ««Южный Кузбасс» комір 
компаниясы» ашық акционерлі қоғамының өті- 
ніші бойынша шығарылған шешімді өзгеріссіз 
қалдыру туралы шешім қабылдады [6]. Соны- 
мен қатар, бұл іс бойынша қабылданған ЕурА- 
зЭҚ Сотының 2013 ж. 8 сәуір Қаулысына сәйкес, 
«расіа зипі зегуапсіа» қағидасын негізге ала оты- 
рып, Кеден Одағы аясында қабылданған келі- 
сімшарттар ережелерінің мұше-мемлекеттердің 
арасында міндетті екендігі негізделіп, дау негізі 
болып табылған Кеден Одағы Комиссиясының

17.08.2010 ж. №  335 шешімінің 1-тармағы алы- 
нып тасталды [7].

ЕурАзЭҚ Соты Кеден Одағы Комнссиясы- 
ның 18.10.2011 ж. № 819 шешіміне шағымда- 
ну туралы «ОНП» жауапкершіліғі шектелген 
ұйымның өтінішімен қозғалған №1-7/2-2012 
іс бойынша 2012 ж. 15 қарашасынан «ОНП» 
жауапкершілігі шектелген ұйымның талаптарын 
қанағаттандырып, Кеден Одағы Комиссиясы- 
ның 18.10.2011 ж. № 819 шешімін халықаралық 
келісімшарттарға қайшы екендігін бекітті [8]. 
«ОНП» жауапкершілігі шектелген ұйымы ЕурА- 
зЭҚ Сотына Кеден Одағы Комиссиясының «Ке- 
ден одағы сыртқыэкономикалық қызметінің бі- 
рыңғай тауар номенклатурасына сэйкес МТЛБ 
(многоцелевой тягач легкий бронированный), 
МТПЛБ (машина технической помощи легкая 
бронированная), ТГМ (транспортная гусенич- 
ная машина) көлік құралдарының сыныпталуы 
туралы» 18.10.2011 ж. №  819 шешімінде жа- 
зылған көлік құралдарын сыныптау ережелері 
халықаралық шарттарға қайшы екендігіне ша- 
ғымданды. Сот істі негізі бойынша қарастырып, 
Кеден Одагы Комиссиясының 18.10.2011 ж. № 
819 шешімін 1983 ж. «Тауарларды кодтау және 
анықтаудың үйлесімді жүйесі туралы» Брюссель 
Конвенциясының ережелеріне қайшы екендігін 
анықтады.

ЕурАзЭҚ Сотына шағымданған Қауымдас- 
тық мүше-мемлекеттері шаруашылық субъекті- 
лерінің қатысуымен қозғалган істердің 3-еуі Ке- 
ден Одагы Комиссиясының 15.07.2011 ж. №728 
шешімімен бекітілген «Кеден Одағының бірың- 
ғай кедендік аумағына жеке сыныпты тауарлар- 
ды енгізу кезінде кедендік бажды төлеуден бо- 
сатуды қолдану тэртібінің» жеке ережелеріне 
қарсылық білдіру бойынша қарастырьтлды: «Тур 
Транс Компани» өндірістік-қызмет енеркәсібі 
мен Беларусь Республикасының Мемклекеттік 
кеден комитетінің Аумақтық Минск кедені ара- 
сындағы дауыбойынш а 27.11.2009 ж., 15.07.2011 
ж. Кеден Одағы Комиссиясының № 130, 728 ше- 
шімдерінің жеке ережелерін қолдану туралы Бе- 
ларусь Республикасының Жоғары шаруашылық 
Сотының кассациялық коллегиясының сұра- 
нысы бойынша №  1-6/1-2013 іс [9]; «СеверАв- 
тоПрокат» жауапкершілігі шектелген ұйымның 
Кеден Одагы Комиссиясының №728 шешімімен 
бекітілген Кеден Одағының бірыңғай кедендік 
аумағына жеке сыныпты тауарларды енгізу ке- 
зінде кедендік бажды төлеуден босатуды қол- 
дану тәртібінің 4-тармағына шағымдану туралы 
өтініші бойынша № 1-7/4-2013 іс [10]; «Джек- 
пот» жауапкершілігі шектелген ұйымның Кеден

Одағы Комиссиясының 15.07.2011 ж. №728 ше- 
шімімен бекітілген Кеден Одағының бірыңғай 
кедендік аумағына жеке сыныпты тауарларды 
енгізу кезінде кедендік бажды төлеуден босату- 
ды қолдану тәртібінің 4-тармағына шағымдану 
туралы өтініші бойынша № 1-7/5-2013 іс [11]. 
Аталған істер бойынша өтініш берген шару- 
ашылық субъектілерінің талаптары қанағаттан- 
дырылмай, Кеден Одағы Комиссиясының №728 
шешімімен бекітілген Кеден Одагының бірың- 
ғай кедендік аумағына жеке сыныпты тауарлар- 
ды енгізу кезінде кедендік бажды төлеуден боса- 
туды қолдану тэртібі ережелерінің халықаралық 
шарттарға қайшы келмейтіндігі бекітілді.

Қазіргі кезде халықаралық ұйым ретінде өз 
қызметін тоқтатқан ЕурАзЭҚ-тың барлық өкі- 
леттіктері -  2015 жылдың қаңтар айынан бас- 
тап Еуразиялық Экономикалық Одаққа өтті, ал 
ЕурАзЭҚ сотының қызметін Еуразиялық Эко- 
номикалық Одақ Соты атқаратын болды. Еура- 
зиялық Экономикалық Одақ Сотының қызметін 
реттейтін құжаттардың басым көпшілігі ЕурА- 
зЭҚ Сотының нормативті-құқықтық актілері- 
нің ережелерін қайталайды, олар: ЕАЭО туралы 
Келісімшарт, ЕАЭО Сотының Статуты, ЕАЭО 
Сотының Регламенті, Еуразиялық Экономика- 
лық Комиссия туралы Ереже. Еуразиялық Эко- 
номикалық Одақ Соты Статутына сәйкес, ЕАЭО 
Соты мүше мемлекеттердің және шаруашылық 
субъектілерінің өтініштері бойынша ЕАЭО ту- 
ралы келісімшартты, Одақ шеңберіндегі халы- 
қаралық шарттарды, Одақтың үшінші тараппен 
халықаралық шарттарын жэне Одақ органдары- 
ның шешімдерін жүзеге асыру мәселелері бой- 
ынша дауларды қарастырады. Бұл жерде, ша- 
руашылық субъектісі -  мүше-мемлекет немесе 
үшінші мемлекет заңнамасына сэйкес тіркел- 
ген заңды тұлға немесе мүше-мемлекет немесе 
үшінші мемлекет заңнамасына сэйкес жеке кэ- 
сіпкер ретінде тіркелген жеке тұлға.

Осылайша, шаруашылық субъектілері ша- 
руашылық субъектісінің кэсіпкерлік жэне өзге 
экономикалық қызметінің шеңберінде оның құ- 
қықтары мен заңды мүдделерін қозғайтын және 
шаруашылық субъектісінің құқықтары мен заң- 
ды мүдделерінің бұзылуына алып келген Еура- 
зиялық Экономикалық Комиссия шешімдері 
мен олардың жеке ережелерінің ЕАЭО туралы 
Келісімшартқа, Одақ шеңберіндегі халықара- 
лық шарттарға сәйкестігі туралы өтініштер бе- 
руге құқылы. Сонымен қатар, шаруашылық суб- 
ъектілері шаруашылық субъектісіне кэсіпкерлік 
жэне өзге экономикалық қызметінің шеңберінде 
ЕАЭО туралы Келісімшарт, Одақ шеңберіндегі

халықаралық шарттармен шаруашылық субъек- 
тілеріне берілген құқықтар мен заңи мүдделер- 
дің бүзылуына алып келген Еуразиялық эконо- 
микалық Комиссияның қызметіне шағымдану 
туралы өтініштер беруге қүқылы.

Бүл жердегі ЕАЭО Сотының дауларды ше- 
шу механизмінің кемшіліктерінің ішінде ЕАЭО 
Сотының қарастьфуға өкілетті даулар шеңбері- 
не залалды өтеу және өзге мүліктік сипатты дау- 
ларды қарастыруға өкілеттігі жоқ екендігі кіреді. 
Сонымен қатар, өтініш берушінің Еуразиялық 
Экономикалық Комиссиямен сотқа дейінгі дау- 
ды реттеудің алдын-ала процедурасын сақтама- 
ған жағдайда, ЕАЭО Соты істі қарастырудан бас 
тартады.

2015 жылдың қаңтар айынан бастап ЕАЭО 
Соты өз қызметіне кірісті, алайда 2015 жылдың 
наурыз айнының көрсеткішіне сәйкес, Сот элі де 
істер қарастырып, шешім шығарған жоқ.

Қорытынды

Еуразиялық Экономикалық Одақ -  Еуро- 
палық интеграцияның даму моделі бойынша, 
аймақтық интеграцияның дамуының, тереңде- 
тілуінің ең көрнекті мысалы болып табылады. 
Еуразиялық Экономикалық Одақ Соты -  ЕурА- 
зЭҚ Соты, ТМД Экономикалық Соты және өзге 
де халықаралық сот органдарыныц тэжірибесін 
пайдаланып, әр Сот органының артықшылықта- 
ры мен кемшіліктерін ескере отырып, норматив- 
ті-қүқықтық базаны заманға сай ыңғайластыру 
арқылы өзінің қызметін жетілдіре алатынына 
күмэніміз жоқ.

ЕурАзЭҚ Сотының дауларды шешу тәжі- 
рибесі халықаралық келісімшарттарға қайшы 
ЕурАзЭҚ нормативті-қүқықтық актілеріндегі 
кемшіліктерінің табылып, қүқықтық базасының 
жетілдірілуіне үлкен септігін тигізді.

